
ASISTENTES 
 
XUNTA DIRECTIVA 
D. Manuel Mouzo Méndez, Presidente. 
D. Manuel Rodríguez Meira, Vicepresidente Primeiro. 
D. Ramón Souto Pérez, Tesoureiro, Pte. Comité Embarcación Fondeada e Pte. Comité Mar Rocha. 
D. Víctor M. Ferreiro Fariña, Delegado Pontevedra, Pte. Comité Spinning Mar Costa. 
D. Manuel Campos Cruces, Subdelegado Pontevedra, Pte. Comité Mar Costa.  
D. José Ramón Castro Varela, Delegado A Coruña. 
D. Antonio Cortés Araujo, Delegado Ourense. 
D. Benigno Fco. Rodríguez Bejarano, Pte. Comité Corcheo Mar. 
D. Pablo de Andrés Vales; Pte Comité de ÇAuga Doce 
 
ESTAMENTO DE CLUBS, SOCIEDADES E ASOCIACIÓNS 
D. Borja Amoedo Sancho, Club Pesca Cíes. 
D. Carlos Bermúdez Barros, Club de Pesca O Capote.  
D. Manuel Rodríguez Meira, Club de Pesca Monforte. 
D. Rafael Serrano Martínez, Club O Peixe 
 
ESTAMENTO DE DEPORTISTAS  
D. Antonio Martínez Méndez 
D. Benigno Fco. Rodríguez Bejarano 
D. Juan José Moimenta Prieto 
D. Ramón Souto Pérez 
 
ESTAMENTO DE XUÍCES  
D. Pablo de Andrés Vales  
 
CONVIDADOS 
D. Luís Enríquez Pazos 
D. Roi Martínez Otero 
D. Valentín Iglesias Da Cunha 
 

 

 
 
 
 

ACTA ASAMBLEA XERAL ORDINARIA 15 DE FEBREIRO DO 2025 
 

 
 
 

 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 

 
 

As persoas que arriba se nomean, convocadas en tempo e forma, reúnense o sábado día 

15 de febreiro do 2025 no Local Social do club de pesca Monforte, sito en Rosalia de 

Castro s/n, 27400 Monforte de Lemos (Lugo) para trataren a seguinte:  

ORDE DO DÍA 

 

 

1.- Lectura e aprobación, se procede, da acta anterior.  

2.- Presentación e aprobación, se procede, das contas. 2024.  

3.- Presentación e aprobación, se procede, das modificación do calendario deportivo 2025. 

no caso de que así sexa necesario segundo calendario aprobado na asemblea FEPYC do 2 

de febreiro.  

4.- Participación Autonómicos 2025.  

5.- Presentación e aprobación, se procede, do regulamento de tarxetas federativas. 

6.- Seleccións galegas 2025 en campionatos nacionais. 

7.- Aprobar, si procede, a talla mínima de 12 cm. para as especies de mar que non conten 

con unha talla mínima legal. 

8.- Información sobre a asemblea da FEPYC. 

9.- Información sobre o estado dos litixios coa FEPYC. 

10.- Rogos e preguntas. 

 

O Presidente abre a asemblea, en segunda convocatoria, ás 12:30 horas do día sinalado no 

encabezamento e informa aos asistentes de que en ausencia do secretario da federación, 

D. Juan M. Castro Fuentes, actuará como secretario desta asemblea D. Carlos Bermúdez 

Barros, cumpríndose así o establecido no art. 45.2 dos Estatutos da FGPeC. Tamén 

informa de que están presentes como convidados, sen voz nin voto, os deportistas Luis 

Enríquez Pazos, Roi Martínez Otero. Tamén o directivo do Club Pesca Cíes D. Valentín 

Iglesias Da Cunha. Tódolos asembleístas presentes manifestan a súa conformidade ao 

respecto polo que se da inicio á reunión. 

 

1. Lectura e aprobación, se procede, da acta anterior.  

A acta da asemblea xeral extraordinaria celebrada o 07/12/24 foi remitida a tódolos 

presentes por correo electrónico xunto coa convocatoria e non se manifestan obxeccións á 

redacción da mesma polo que queda aprobada por unanimidade. 

 

2. Aprobación, se procede, das contas 2024. 

 

As contas 2024 foran enviadas a tódolos asembleístas no momento da convocatoria da 

asemblea. O Presidente pregunta se algunha dúbida sen que ningún presente interveña. 

Inda así dáselle un repaso as contas e informase aos presentas das diversas partidas que 

tanto o balance de perdas e ganancias como a memoria anual reflicten. Somete a 

aprobación as contas para seren asinadas polo Tesoureiro e Presidente tal e como se 

presentan e son aprobadas por unanimidade. 

 

3.  Presentación e aprobación, se procede, das modificación do calendario deportivo 

2025. no caso de que así sexa necesario segundo calendario aprobado na asemblea 

FEPYC do 2 de febreiro. 

 

Vistas as novas datas que aparecen no calendario que a FEPYC achegou o xoves 13 de 

febreiro, modificase por coincidencia co nacional mar costa clubs, o 2º dia do selectivo 

mar costa e autonómico mar costa damas. Estaban aprobados para o 11 de outubro 2025 e 

pásanse ao dia 4 de outubro do 2025. 

 

Perante as continuas modificacións que van aparecendo no calendario da FEPYC, a 

asemblea autoriza á Xunta Directiva da FGPeC a ir facendo as modificacións que sexan 

pertinentes para evitar as coincidencias  e solapamento de datas. 

 

4. Participación autonómicos 2025. 

A participación en autonómicos por modalidades e provincias foi enviada aos 

asembleístas xunto coa convocatoria da asemblea. Exponse a folla de cálculo utilizada 

para establecer esa participación e os criterios que computan (participación en 

provinciais nos tres derradeiros anos). 

 

No referente á participación dos deportistas Xuventude en competicións de categoría 

absoluta, xa fai anos que se lles permite participar sen ocupar posto de clasificación. Non 

obstante, iso vense aplicando nas competicións individuais e nada hai establecido para as 

competicións clubs ou dúos. Sométese á aprobación da asemblea que aqueles dúos ou 

clubs nos que algún dos seus integrantes sexa un deportista xuventude, teñan a mesma 

opción de clasificarse para un nacional que o resto de dúos ou clubs integrados 

totalmente por deportistas de categoría absoluta. Esta proposta foi aprobada por 

unanimidade. 

 

5. Presentación e aprobación, se procede, do regulamento de tarxetas federativas. 

 

O Regulamento de tarxetas federativas foi enviado ao mesmo tempo que a convocatoria 

da asemblea xeral a tódolos asembleístas. Non se formulou obxección algunha e foi 

aprobado por unanimidade dos presentes. 

 

6. Seleccións galegas 2025 en campionatos nacionais. 

 

A relación de seleccionados para os distintos campionatos nacionais 2025 fora enviada a 

tódolos asembleístas no momento da convocatoria. Tan só en Salmónidos Lago beira 

houbo dous deportistas que comunicaron a súa falta de dispoñibilidade para poder 

asistir (Alejandro Pérez Trebolle e David Arcay Fernández). Ante esta situación, a FGPeC 

convidou aos outros dous seleccionados a que fagan propostas para poder completar esa 

selección. 

No referente á participación galega nos distintos nacionais 2025, o Presidente propuxo á 

valoración e aprobación da asemblea as seguintes opcións para asistir aos nacionais que 

se desenvolven fóra da península, (Ceuta, Melilla e Baleares) 

 

- Que a FGPeC pagase a inscrición dos seleccionados e o resto dos gastos os asumisen 

os deportista. 

- Inscribir a aqueles deportistas que asumisen eles mesmos a totalidade dos gastos de 

participación. 

- Que a FGPeC non inscriba a deportista algún neses campionatos. 

 

Despois dun longo e intenso debate a asemblea votou maioritariamente a opción de non 

inscribir a ningún deportista nas competicións nacionais 2025 de Mar Rocha (Ceuta), 

Corcheo- Mar (Melilla), Embarcación Fondeada Absoluta e Mar Costa Masters (Baleares). 

Se algún deportista, polos motivos que sexan, quere participar en algunha desas 

competicións con outra territorial, a FGPeC no lle poñerá obxección algunha. 

 

No referente aos deportistas de Alta da FEPYC. Este recoñecemento é unha competencia 

propia na organización interna da FEPYC. Así como a organización interna da FGPeC é 

unha competencia propia nosa, pero esta organización interna non é en absoluto 

vencellante para a FEPYC, como tampouco á da FEPYC é vencellante para nós máis aló 

do recoñecemento que voluntariamente nós lle queiramos dar. Por ilo, a FGPeC, aos 

efectos das axudas que poida conceder aos deportistas que teñan a condición de Alta da 

FEPYC, tan só recoñecerá a Alta en aquelas especilidades/modlidades que teñan 

competicións de ámbito internacional.  

 

7. Aprobar, si procede, a talla mínima de 12 cm. para as especies de mar que non 

conten con unha talla mínima legal. 

O presidente informa da proposta feita na derradeira asemblea polo Presidente do 

Comité de Xuíces e sométea a valoración e aprobación da asemblea. Despois dun 

animado debate, chegouse a un consenso sobre o acertado desa proposta, sobre todo 

debido á aparición de novas especies nas nosas costas. Os alí presentes estimaron que a 

talla de 12 cm. quedaría un pouco escasa para algunhas desas novas especies e 

propuxeron establecela en 15 cm. Esta última foi a talla sometida a votación e aprobada 

por unanimidade. Polo tanto, para aquelas especies que non conten con unha talla 

mínima legal, quedou establecida a talla mínima de 15 cm para que sexan incluídas na 

pesada. 

 

8. Información sobre a asemblea da FEPYC. 

 

O Presidente debullou polo miúdo o comportamento do vicepresidente da FEPYC na 

derradeira asemblea da FEPYC, con continuos sarcasmos e alusións, que mesmo 

poderían considerarse doadamente faltas de respecto, facendo, asemade, gala dunhas 

penosas formas. Os que estabamos no uso da palabra, mesmo tíñamos que aturar os 

apupos e interrupcións dos seus coniventes, facendo da asemblea da FEPY un acto máis 

semellante a unha reunión de taberna que á un acto do máximo órgano de xestión da 

FEPYC, no cal, todos temos dereito a opinar e a expresarnos libremente, pero sempre 

dentro dos lindes da cortesía e do respecto mútuos. A delegación catalana mesmo 

abandonou a asemblea en bloque.  

 

9.     Información sobre o estado dos litixios coa FEPYC. 

 
O Presidente informou á asemblea que, despois da derradeira sentenza desfavorable aos 

intereses das Federacións Andaluza e Galega, no relativo á impugnación dunhas 

asembleas da FEPYC, foi xa presentado recurso de casación. 

10.     Rogos e preguntas. 

 
Neste apartado Bejarano falou sobre a posibilidade da creación dun escenario deportivo de 

pesca en Ourense. Fundamentou a súa proposta sobre todo para a pesca das especies exóticas 

invasoras e poder practicar a súa pesca sen morte. Informouse que coa actual lexislación é 

inviable, mesmo ilegal, devolver vivas á auga especies exóticas invasoras. 

 

Finalmente houbo que aclarar de novo que ser deportista de Alta na FEPYC nada ten que ver 

con DAN, que é un recoñecemento do CSD, que se publica no BOE, ou con DGAN, que é un 

recoñecemento da Secretaría Xeral Para o Deporte, e sae publicado no DOG. Reiteróuselles 

que a Alta da FEPYC é un asunto competencia exclusiva e interna da FEPYC, expoñéndolles 

o Presidente algúns exemplos da “peculiar forma” que a FEPYC ten de xestionar esa Alta en 

algúns casos. 

 

 

Asdo.:                                                                                                           Vº e Prace: 

 

 

 

 

 

 

D. Carlos Bermúdez Barros     Manuel Mouzo Méndez 

Secretario da Asemblea                                                                             Presidente 

